
Мёсzца nктHвріа въ в7i–й дeнь. 
Прпdбном§нка лаvрeнтіа џптинскагw. 

На вели1цэй вечeрни. 
На ГDи, воззвaхъ9 стіхи6ры, глaсъ }. 

Под0бенъ9 Q преслaвнагw чудесE9 

Q преслaвнагw чудесE!* въ земли2 калyжстэй возсіS 
свэти1льникъ,* вёры правослaвныz поб0рникъ,* стaрцєвъ 
џптинскихъ ўсeрдный послyшникъ,* вёрный сhнъ цRкве 
нaшеz,* лаvрeнтій прпdбном§нкъ,* монaшествующихъ 
бGомyдрый настaвникъ,* и3сповёдникъ преслaвный* и3 в0инъ 
хrт0въ непобэди1мый. 

Q преслaвнагw твоегw2 глаг0ланіz,* лаvрeнтіе 
премyдре,* тh бо t души2, любвE и3сп0лненныz,* и3 вёры 
твоеS крёпкіz,* и3знем0гшымъ крёпость подавaлъ є3си2* 
и3 сл0вомъ жив0тнымъ ўтверждaлъ є3си2,* глaдъ безвёріz 
ўтолsz* и3 мрaкъ грэхA прогонsz* свётомъ ўчeніz 
хrт0ва. 

Q бGолю1біz при1сныхъ срHдникъ твои1хъ,* роди1теліе 
бо и3 сєстры2 тво•* ћкw жє1ртвы чи6стыz бGу себE 
прин0сzтъ,* и3 п0стригъ и4ноческій пріeмлюще,* є3лeемъ 
вёры свэти1льники дyшъ свои1хъ питaютъ:* тёмже и3 
тебЁ пyть ќзкій показyютъ,* да t си1лы въ си1лу 
восходS,* послэди2 ћкw ѓгнецъ неѕл0бивый заклaнъ 
бyдеши* и3 пи1ра ѓгнца б9іz наслади1шисz. 

Слaва, глaсъ т0йже9 
Бlжeнъ є3си2, џтче лаvрeнтіе,* ћкw ўсeрднw гDеви 

пораб0талъ є3си2,* тёмже и3 тёло твоE, ўкрэпи1вшесz въ 
постёхъ и3 бдёніихъ* и3 трудёхъ многоразли1чныхъ, 

тоб0ю под8sтыхъ,* рaнами, ћкw цвBты рaйскими, 
послэди2 ўкраси1сz* и3 ћкw всесожжeніе бGопріsтное хrтY 
принесeсz.* сегw2 рaди, мyжеству и3 вёрэ твоeй 
дивsщесz,* съ люб0вію вопіeмъ ти29* моли1сz за стaдо 
твоE, џтче требlжeнне,* є4же поми1ловатисz душaмъ 
нaшымъ. 

И# нhнэ, бGор0диченъ, глaсъ т0йже9 ЦRь нбcный9 
Вх0дъ. Прокjменъ днE. И# чтє1ніz три2 прпdбничєскаz. 

Премyдрости соломHновы чтeніе. [ГлавA G.] 

Првdныхъ дyшы въ руцЁ б9іей,* и3 не прик0снетсz 
и4хъ мyка.* Непщевaни бhша во nчесёхъ безyмныхъ 
ўмрeти,* и3 вмэни1сz њѕлоблeніе и3сх0дъ и4хъ.* И# є4же t 
нaсъ шeствіе сокрушeніе,* nни1 же сyть въ ми1рэ.* И$бо 
пред8 лицeмъ человёческимъ ѓще и3 мyку пріи1мутъ,* 
ўповaніе и4хъ безсмeртіz и3сп0лнено.* И# вмaлэ накaзани 
бhвше, вели1кими бlгодётельствовани бyдутъ,* ћкw бGъ 
и3скуси2 |, и3 њбрёте и5хъ достHйны себЁ.* Ћкw злaто въ 
горни1лэ и3скуси2 и5хъ,* и3 ћкw всепл0діе жeртвенное пріsтъ 
|.* И# во врeмz посэщeніz и4хъ возсіsютъ,* и3 ћкw и4скры 
по стeблію потекyтъ.* Сyдzтъ kзhкwмъ, и3 њбладaютъ 
людьми2,* и3 воцRи1тсz гDь въ ни1хъ во вёки.* Надёющіисz 
нaнь разумёютъ и4стину,* и3 вёрніи въ любви2 пребyдутъ 
є3мY9* ћкw бlгодaть и3 млcть въ прпdбныхъ є3гw2,* и3 
посэщeніе во и3збрaнныхъ є3гw2. 

Премyдрости соломHновы чтeніе. [Главы6 є7 и3 ѕ7.] 
Првdницы во вёки живyтъ, и3 въ гDэ мздA и4хъ,* и3 

попечeніе и4хъ ў вhшнzгw.* Сегw2 рaди пріи1мутъ цrтвіе 
бlголёпіz* и3 вэнeцъ добр0ты t руки2 гDни9* занE 
десни1цею покрhетъ |, и3 мhшцею защити1тъ и5хъ.* 

Пріи1метъ всеkрyжіе рвeніе своE,* и3 воwружи1тъ твaрь въ 
мeсть врагHмъ.* Њблечeтсz въ бронS прaвды,* и3 
возложи1тъ шлeмъ, сyдъ нелицемёренъ.* Пріи1метъ щи1тъ 
непобэди1мый препод0біе9* Поwстри1тъ же напрaсный гнёвъ 
во nрyжіе9* споб0ретъ же съ ни1мъ мjръ на без{мныz.* 
П0йдутъ правол{чныz стрёлы мHлніины,* и3 ћкw t 
бlгокрyгла лyка nблакHвъ, на намёреніе полетsтъ.* И# t 
каменомeтныz ћрости и3сп0лнь падyтъ грaды,* 
вознегодyетъ на ни1хъ водA морскaz,* рёки же потопsтъ 
| нaглw.* Сопроти1въ стaнетъ и5мъ дyхъ си1лы,* и3 ћкw 
ви1хоръ развёетъ и5хъ,* и3 њпустоши1тъ всю2 зeмлю 
беззак0ніе9* и3 ѕлодёйство преврати1тъ прест0лы 
си1льныхъ.* Слhшите u5бо, цaріе, и3 разумёйте,* 
навhкните, судіи6 концє1въ земли2.* Внуши1те, держaщіи 
мн0жєства,* и3 гордsщіисz њ нар0дэхъ kзhкwвъ,* ћкw 
данA є4сть t гDа держaва вaмъ,* и3 си1ла t вhшнzгw. 

Премyдрости соломHновы чтeніе. [ГлавA д7.] 

Првdникъ ѓще пости1гнетъ скончaтисz, въ пок0и 
бyдетъ.* Стaрость бо честнA не многолётна,* нижE въ 
числЁ лётъ и3считaетсz.* Сэди1на же є4сть мyдрость 
человёкwмъ,* и3 в0зрастъ стaрости житіE несквeрное.* 
Бlгоуг0денъ бGови бhвъ, возлю1бленъ бhсть,* и3 живhй 
посредЁ грBшникъ престaвленъ бhсть.* Восхищeнъ бhсть, 
да не ѕл0ба и3змэни1тъ рaзума є3гw2,* и3ли2 лeсть 
прельсти1тъ дyшу є3гw2.* Рачeніе бо ѕл0бы помрачaетъ 
дHбраz,* и3 парeніе п0хоти премэнsетъ ќмъ неѕл0бивъ.* 
Скончaвсz вмaлэ, и3сп0лни лBта дHлга9* Ўг0дна бо бЁ 
гDеви душA є3гw2.* сегw2 рaди потщaсz t среды2 
лукaвствіz.* Лю1діе же ви1дэвше, и3 не разумёвше,* нижE 

пол0жше въ помышлeніи таков0е9* ћкw бlгодaть и3 млcть 
въ прпdбныхъ є3гw2,* и3 посэщeніе во и3збрaнныхъ є3гw2. 

На стіх0внэ стіхи6ры, глaсъ }9 
Кaкw воспоeмъ монaшеское житіE твоE,* лаvрeнтіе 

прпdбне;* тh бо nтцє1мъ џптинскимъ во всeмъ 
подражaz,* бдBніи мlтвенными пл0ть дyху покори1лъ 
є3си2,* тёмже и3 хrтA рaди со дерзновeніемъ пострадaлъ 
є3си2,* и3 съ ли 6ки всёхъ с™hхъ м0лиши нhнэ њ душaхъ 
нaшихъ. 

Стjхъ9 ЧтcнA пред8 гDемъ* смeрть прпdбныхъ є3гw2. 
Кaкw и3счи1слимъ nби1ліе трудHвъ твои1хъ,* лаvрeнтіе 

бGохвaльне;* тh бо мjру стрaненъ бhвъ,* нелёностнw 
мjру послужи1лъ є3си2* и3 нeмwщи немощнhхъ люб0вію 
носи1лъ є3си2,* тёмже монaси и3 мірстjи днeсь пaмzть 
твою2 почитaютъ* и3 къ млcтивному предстaтельству 
твоемY прибэгaютъ. 

Стjхъ9 Бlжeнъ мyжъ боsйсz гDа,* въ зaповэдехъ є3гw2 
восх0щетъ ѕэлw2. 

Кaкw не подиви1мсz твоемY мyжеству,* лаvрeнтіе 
многострадaльне;* тh бо стрaха безб0жныхъ не ўбоsлсz 
є3си2* и3 со дерзновeніемъ хrтA и3сповёдалъ є3си2,* тёмже 
ѓгGли и3 человёцы вэнцeмъ пёсненнымъ тS ўвzзyютъ 
днeсь,* и3 бGа, дaвшаго ти2 крёпость свою2,* достод0лжнw 
прославлsютъ. 

Слaва, глaсъ д79 
Бlгочeстіемъ, трудолю1біемъ и3 рeвностію по бз7э* 

д0брую слaву себЁ стzжaлъ є3си2,* прпdбном§нче лаvрeнтіе,* 
сегw2 рaди вл†сти безбHжныz* въ темни1цу мрaчную тS 
затвори1ша,* тh же свётлw страдaніемъ ўкрaшенъ,* со 

мн0гимъ дерзновeніемъ бGу предстaлъ є3си2,* показyz р†ны 
твоегw2 сораспsтіz.* помози2 и3 нaмъ, џтче 
приснослaвне,* вёрными хrтY дaже до смeрти пребhти* и3 
млcть въ дeнь сyдный ўлучи1ти. 

И# нhнэ, бGор0диченъ, глaсъ т0йже9 При1зри на молeніе9 
Тропaрь, глaсъ д79 

Слaвою бGоуг0дныхъ п0двигwвъ твои1хъ* днeсь 
странA калyжскаz хвaлитсz,* и3 џптина пyстынь 
пaмzть твою2 свётлw прaзднуетъ,* прпdбном§нче 
лаvрeнтіе бlжeнне,* kви1лсz бо є3си2 вёры крёпкій 
ґдамaнтъ* и3 њс™и1лъ є3си2 зeмлю нaшу кр0вію твоeю,* 
тёмже моли2 хrтA бGа сп7сти1сz душaмъ нaшымъ. 

Слaва, и3 нhнэ, глaсъ т0йже9 
Застyпнице t вр†гъ и3ноплемeнныхъ неwбори1маz 

калyжскіz земли2,* и3 и3збaвительнице t смертон0сныz 
ћзвы млcтиваz!* и3збaви рабы6 тво• t всsкихъ бёдъ и3 
болёзней,* съ вёрою и3 люб0вію прибэгaющыz къ 
чудотв0рнэй їкHнэ твоeй,* и3 сп7си2 дyшы нaшz. 

На ќтрени. 
На БGъ гDь9 тропaрь прпdбном§нка, двaжды. Слaва, и3 нhнэ, 

бцdы. 
По №-мъ стіхосл0віи сэдaленъ, глaсъ є7. 

Под0бенъ9 Собезначaльное сл0во9 

Во nби1тель џптинскую водвори1всz, бGомyдре 
лаvрeнтіе, вeтхую ри1зу грэхA tри1нулъ є3си2, и3 во 
и4ночєскіz nдє1жды њблeксz, на стр†сти мyжественнэ 
воwружи1лсz є3си2, и3 в0инъ хrт0въ добропобёдный 
показaлсz є3си2. тёмъ вси2 зовeмъ9 њбнищaвшыz ны2 

грэхHмъ, путев0дствуй на стєзи2 добродётелей твои1ми 
къ бGу мlтвами. 

Слaва, и3 нhнэ, бGор0диченъ, глaсъ д79 
Всёхъ с™hхъ с™ёйшаz, бlгaz бцdе дв7о, ты2 є3си2 по 

бз7э ўповaніе нaше, и3 на тS надeжду сп7сeніz 
возложи1хомъ, тёмже м0лимсz и3 неустaннw вопіeмъ9 
подaждь нaмъ, грBшнымъ рабHмъ твои6мъ, вели6кіz 
тво• млcти. 

По в7-мъ стіхосл0віи сэдaленъ, глaсъ }. 
Под0бенъ9 Премyдрости9 

Добродётельнымъ житіeмъ, крёпкимъ пощeніемъ и3 
непрестaнною мlтвою на безплHтныz враги2 њполчи1лсz 
є3си2, прпdбном§нче лаvрeнтіе, и3 немощн†z враждов†ніz 
тёхъ посрами1лъ є3си2, и5же не могyще тS побор0ти, въ 
рyки беззак0нныхъ предaша. nбaче ты2 и3 по смeрти жи1въ 
сhй, хrтY предстои1ши и3 м0лишисz њ душaхъ нaшихъ. 

Слaва, и3 нhнэ, бGор0диченъ9 

Бц dу пренепор0чную въ пёснехъ возвели1чимъ, и3 
взирaюще на чтcнhй є3S џбразъ, со ўмилeніемъ и3 люб0вію 
возопіи1мъ9 рaдуйсz, бlгaz вратaрнице, двє1ри р†йскіz 
вBрнымъ tверзaющаz. 

Величaніе9 

Величaемъ тS,* прпdбном§нче лаvрeнтіе,* и3 чти1мъ 
п0двиги и3 страд†ніz тво•,* ±же за хrтA* претерпёлъ 
є3си2. 

Pал0мъ и3збрaнный9 
Вёсть гDь пyть првdныхъ, и3 пyть нечести1выхъ 

поги1бнетъ. 

Раб0тайте гDеви со стрaхомъ, и3 рaдуйтесz є3мY съ 
трeпетомъ. 

Тh же, гDи, застyпникъ м0й є3си2, слaва моS, и3 
возносsй главY мою2. 

Поми1луй мS, гDи, ћкw нeмощенъ є4смь: и3сцэли1 мz, 
гDи, ћкw смzт0шасz кHсти мо•. 

Tступи1те t менє2, вси2 дёлающіи беззак0ніе, ћкw 
ўслhша гDь глaсъ плaча моегw2. 

ГDи б9е м0й, на тS ўповaхъ, сп7си1 мz t всёхъ 
гонsщихъ мS, и3 и3збaви мS. 

П0мощь моS t бGа, сп7сaющагw пр†выz сeрдцемъ. 
Да ўповaютъ на тS знaющіи и4мz твоE, ћкw не 

њстaвилъ є3си2 взыскaющихъ тS, гDи. 
Ты2, гDи, сохрани1ши ны2, и3 соблюдeши ны2 t р0да 

сегw2 и3 во вёкъ. 
По полmелeи сэдaленъ, глaсъ д79 

Монaшество ћкw м§нчество в0льное, и3 м§нчество 
ћкw послушaніе монaшеское, воспріsлъ є3си2 t хrтA, џтче 
лаvрeнтіе, тёмже человёцы и3 ѓгGли днeсь хвалY тебЁ 
прин0сzтъ и3 п0двиги тво• слaвzтъ. 

Слaва, и3 нhнэ, бGор0диченъ9 
Предстaтельнице тeплаz и3 застyпнице ўсeрднаz, въ 

годи1ну безб0жіz t конeчныz поги1бели зeмлю рyсскую 
всем0щнымъ ходaтайствомъ къ сн7у твоемY и3збaвльшаz, 
и3 нhнэ не њстaви нaсъ мlтвами твои1ми, вLчце бцdе. 

Степє1нна, №-й ґнтіфHнъ д7-гw глaса.  

Прокjменъ, глaсъ д79 ЧтcнA пред8 гDемъ* смeрть прпdбныхъ 
є3гw2.  

Стjхъ9 Что2 воздaмъ гDеви њ всёхъ, ±же воздадe 
ми:  

Всsкое дыхaніе9 Е#ђліе t мaрка, зачaло lз. 
По н7-мъ lалмЁ стіхи1ра, глaсъ ѕ79 

Е#гдA въ жeртву живyю* гDу себE самaго принeслъ 
є3си2,* прпdбном§нче лаvрeнтіе,* tверз0шасz ти2 вратA 
прaвды,* и3 нhнэ, вшeдъ въ цrтво нбcное,* пrт0лу бGа 
живaгw предстои1ши,* хвалY є3мY съ ли 6ки новом§нкwвъ 
рyсскихъ возсылaz. 

КанHнъ, глaсъ д7. 
Пёснь №. 

Їрм0съ9 М0рz чермнyю пучи1ну* невлaжными стопaми,* дрeвній 
пэшешeствовавъ ї}ль,* кrтоkбрaзныма мwmсeовыма рукaма,* 
ґмали1кову си1лу въ пустhни побэди1лъ є4сть. 

Люб0вію ко вседержи1телю распали1всz, џтче, мою2 
њзимёвшую дyшу дыхaніемъ мlтвъ твои1хъ согрёй, да 
воспою2 приснослaвную и3 сщ7eнную твою2 пaмzть. 

ЃгGльскому житію2 при1сніи твои2, џтче лаvрeнтіе, 
поревновaша, тёмже є3ди1нъ по є3ди1ному бGу присв0ишасz, 
и3 њбручeніz ѓгGльскагw спод0бившесz, на земли2 вкyпэ 
ѓгGльски пожи1ша. 

Вв0инивсz въ п0лкъ и4ноческій, бGомyдре лаvрeнтіе, 
џптинскимъ воев0дамъ въ послушaніе вдaлсz є3си2, и3 на 
стр†сти мyжественнэ њполчи1лсz є3си2, и 5хже и3 низложи1лъ 
є3си2. 

БGор0диченъ9 Люби1ти б9ій зак0нъ наставлsющи нaсъ, 
їкHну свою2, бцdе, kви1ла є3си2 въ земли2 калyжстэй, къ 
нeйже припaдающе взывaемъ9 настaви ны2 на стєзи2 
пр†выz, закононастaвнице. 

Пёснь G. 
Їрм0съ9 Не мyдростію, и3 си1лою, и3 богaтствомъ хвaлимсz,* но 

тоб0ю џ§ею v3постaсною мyдростію, хrтE9* нёсть бо с™ъ пaче тебє2, 
чlвэколю1бче. 

Е#ђльское сл0во, џтче, послyшавъ, и3 всю2 мірскyю 
молвY њстaвивъ, бGом{дрымъ nтцє1мъ џптинскимъ 
прилэпи1лсz є3си2, и5же въ мёру мyжа дух0внагw тS 
возрасти1ша. 

Не по мyдрости мірстёй бGоуг0дное житіE твоE 
ўстр0исz, џтче лаvрeнтіе, но по послушaнію nтцє1мъ 
бGопросвэщє1ннымъ и3 по бlгодaти хrт0вой, всeльшейсz 
въ тS. 

Трудолю1бнэ послушaніе монaшеское и3сполнsлъ є3си2 и 3 
рукодёлію t ю4ности твоеS прилэжaлъ є3си2, џтче, сегw2 
рaди дародaтель хrт0съ ўщeдри тS, во є4же врагHмъ и3 
бли6жнимъ во бlг0е содёйствовати. 

БGор0диченъ9 Ли1цы прaзднующихъ пёсненнw да 
торжествyютъ, и3 вє1си вс• и3 грaди калyжстіи въ 
кампaны ўдарsютъ и3 бlгосл0вzтъ дв7у, є3ди1ну въ 
женaхъ, бGа во пл0ти р0ждшую. 

Сэдaленъ, глaсъ }9 
Прпdбнически на земли2 пожи1лъ є3си2, џтче, пл0ть 

твою2 трудaми нелёностнw распинaz и3 добродётельми 
дyшу ўкрашaz, послэди1 же и3 кр0вь твою2 за хrтA 
и3зліsлъ є3си2, сегw2 рaди моли1сz є3мY прилёжнw њ 
чтyщихъ с™yю пaмzть твою2. 

Слaва, и3 нhнэ, глaсъ т0йже9 
Си1лою неви1димою твоS їкHна, бцdе, њдёzна, 

неисчeтную пучи1ну чудeсъ и3сточaетъ ћвэ, и3 ўстрашaетъ 

и3ноплемeнныхъ полки2, и3 є3ретjчествующихъ разорsетъ 
собHрища, здрaвіе же незави1стнw съ вёрою 
притекaющымъ дaруетъ, и3 люб0вь ўмножaетъ. тёмже 
грaдъ калyга непрестaннw тоб0ю хвaлитсz, тh бо є3си2 
застyпница земли2 рyсскіz неwбори1маz. 

Пёснь д7. 
Їрм0съ9 Вознесeна тS ви1дэвши цRковь на кrтЁ,* сlнце првdное,* 

стA въ чи1нэ своeмъ,* дост0йнw взывaющи9* слaва си1лэ твоeй, гDи. 

Ю$ность твоS, џтче, вBтви добродётелей и3зрасти2, 
я5же въ монaшестэмъ жи1тельствэ цвBты бlгочeстіz 
ўкраси1шасz, тёмже во страдaніи твоeмъ пл0дъ бGу 
красeнъ принeслъ є3си2, дост0йнw взывaz9 слaва си1лэ 
твоeй, гDи. 

Пaству твою2, ћкw д0брый віногрaдарь, къ лозЁ 
хrт0вой приви1лъ є3си2, научaz за вс• бlгодарeніе бGу 
приноси1ти и3 дост0йнw взывaти9 слaва си1лэ твоeй, гDи. 

Лyкъ безб0жіz сокруши1сz њ кaмень твоегw2, џтче, 
и3сповёданіz, и3 ўстA, њболг†ющаz тS, затвори1шасz, 
дост0йнw прaвду тебЁ вэщaющу. 

БGор0диченъ: Ћкw чт cнёйшую херув‡мъ и3 преимyщую 
си1лъ нбcныхъ почти1 тz сн7ъ тв0й, бGоневёсто, тёмже, 
ћкw цRи1ца є3си2 нб7сE и3 земли2, џбразу твоемY 
покланsемсz, и4мже ўкрашaетсz землS калyжскаz. 

Пёснь є7. 
Їрм0съ9 Ты2, гDи м0й,* свётъ въ мjръ пришeлъ є3си2,* свётъ 

с™hй, њбращazй и3з8 мрaчна невёдэніz* вёрою воспэвaющыz тS. 

Ты2, гDи, свётъ м0й, въ темни1цэ нем0лчнw 
взывaлъ є3си2, лаvрeнтіе крэпкодyшне, свётомъ вёры 
џбласть тьмы2 побэждaz. 

Ўкрэплszй лю1бzщыz є3го2, гDь во страдaніихъ си1лу 
свою 2 ти 2 дадE, да вёдаютъ безб0жніи, что2 є4сть вёра 
хrт0ва на земли2. 

ПохвалY тебЁ и3сплетaетъ днeсь пyстынь џптина, въ 
нeйже ў н0гъ nтцє1въ прпdбныхъ воспитaлсz є3си2, тёмже 
моли1тисz не престaй, лаvрeнтіе, њ всёхъ, твою2 пaмzть 
здЁ прaзднующихъ. 

БGор0диченъ9 СтэнA крёпкаz и3 бlгочeстіz њгрaда 
kви1сz чудотв0рнаz їкHна твоS, бцdе9 сегw2 рaди 
є3ретjчєскаz посрамлsютсz собр†ніz и3 немощствyютъ, на 
тв0й взирaюще бlгjй и3 свётлый ли1къ. 

Пёснь ѕ7. 
Їрм0съ9 Пожрy ти со глaсомъ хвалeніz, гDи,* цRковь вопіeтъ 

ти2,* t бэс0вскіz кр0ве њчи1щшисz,* рaди млcти t рeбръ твои1хъ* 
и3стeкшею кр0вію. 

Хлёбомъ разyмнымъ ги1бнущыz t глaда сл0ва б9іz 
напитaлъ є3си2, лаvрeнтіе, и3 глaсу твоемY внимaющыz на 
брaнь дух0вную ўкрэпи1лъ є3си2. 

Вёры крёпкій ґдамaнтъ kви1лсz є3си2 и3 безб0жную 
беззак0нную влaсть посрами1лъ є3си2, словесы2 и4стинными 
ўстA льсти6ваz заграждazй. 

Ѓще и3 заточи1ша тS беззакHнницы въ темни1цу и3 
глaдомъ и3знурsху тS, питaтелz сир0тъ и3 вдHвъ, но 
души2 твоеS не возмог0ша tлучи1ти t любвE хrт0вы. 

БGор0диченъ9 И#сцэлeній богaтый и3ст0чникъ, въ 
ск0рбехъ и3 нyждахъ всеси1льный покр0въ, въ печaлехъ 
ўтэшeніе и3 дёвственницъ лёпотное весeліе твоS, дв7о, 
їкHна калyжскаz kви1ласz є4сть. 

Кондaкъ, глaсъ }. 
Под0бенъ9 Взбрaнной9 

Зeмлю калyжскую њбтeклъ є3си2,* бGомyдре 
лаvрeнтіе,* бlгоухaніемъ хrт0вымъ сію2 њбlгоухaz* и3 
сл0вомъ б9іимъ ч†да тво• питaz:* тёмже и3 нhнэ не 
прeзри зовyщыz ти29* рaдуйсz, м§нче преслaвне. 

Јкосъ9 

ЃгGльски на земли2 пожи1въ и3 съ нб7сE р0су бlгодaти 
хrт0вы воспріи1мъ, во nби1тели џптинстэй преслaвнw 
добродётельми просіsлъ є3си2 и3 пред8 мучи1тєли вёру 
твeрдw и3сповёдалъ є3си2, с™е лаvрeнтіе, сегw2 рaди 
похвалsемъ тS словесы2 сицевhми9 рaдуйсz, 
правослaвныхъ весeліе9 рaдуйсz, безб0жныхъ посрамлeніе. 
рaдуйсz, любвE хrт0вы сіsніе9 рaдуйсz, надeжды 
непостhдныz и3ст0чниче. рaдуйсz, прпdбныхъ џптинскихъ 
живон0снаz вётве9 рaдуйсz, пaствы твоеS застyпниче 
крёпкій. рaдуйсz, лаvрeнтіе, м§нче преслaвный. 

Пёснь з7. 
Їрм0съ9 Џбразу злат0му не поклони1вшесz џтроцы 

ґвраaмстіи,* и3скушaхусz ћкw злaто въ горни1лэ,* въ пещи2 џгненнэй 
ћкw въ черт0зэ свётлэмъ* ликовaху, пою1ще9* бlгословeнъ є3си2, б9е 
nтє1цъ нaшихъ. 

Е#ђльскою люб0вію возгорёвсz, хrтY всёмъ сeрдцемъ 
раб0тати возжелaлъ є3си2: тёмже сёмена сл0ва б9іz сёz, 
ни1ву плодон0сну сотвори1лъ є3си2, поS9 бlгословeнъ є3си2, б9е 
nтє1цъ нaшихъ. 

На кaмени предaніz цRк0внагw стwпы2 тво• 
ўтверди1въ, nтeческое ўчeніе дёлы и3сп0лнилъ є3си2 и3 за 
дрyги жив0тъ св0й положи1лъ є3си2, въ рaдости поS9 
бlгословeнъ є3си2, б9е nтє1цъ нaшихъ. 

И$стину хrт0ву житіeмъ ўтверждaz, путeмъ 
многоск0рбнымъ и3 ќзкимъ шeствовалъ є3си2, лаvрeнтіе, 
тёмже, л0жь мучи1телей дерзновeннэ њбличи1въ и3 м{ки 
t ни1хъ пріeмъ, нhнэ на нб7сёхъ ликyеши, поS9 
бlгословeнъ є3си2, б9е nтє1цъ нaшихъ. 

БGор0диченъ9 ҐгGлосвётлый тв0й ли1къ и3 
цэломyдреннагw џбраза твоегw2 вели1каz вои1стинну си1ла, 
нечести1выхъ развращeнный попалsетъ нрaвъ, и3 
наставлsетъ къ лyчшымъ и3змэни1тисz добр0тамъ и3 
взывaти9 бlгословeнъ є3си2, б9е nтє1цъ нaшихъ. 

Пёснь }. 
Їрм0съ9 И#збaвителю всёхъ всеси1льне,* посредЁ плaмене 

бlгочeствовавшыz,* снизшeдъ њроси1лъ є3си2,* и3 научи1лъ є3си2 пёти9* 
вс• дэлA, бlгослови1те, п0йте гDа. 

Пaстырскіz мyдрости дaръ t пастыреначaльника 
воспріи1мъ, џвцы хrтHвы словeсною пи1щею питaлъ є3си2 и3 
во бlгочeстіи наставлsлъ є3си2, взывaz9 вс• дэлA, 
бlгослови1те, п0йте гDа. 

Џптина пyстынь пaмzть твою2 бlгочeстнw 
совершaетъ, џтче лаvрeнтіе, и3 м§нческою порфЂрою твоeю 
ўкрашaетсz, въ рaдости пою1щи9 вс• дэлA, бlгослови1те, 
п0йте гDа. 

Дaже до конє1цъ земли2 калyжскіz дости1же слaва 
твоS, с™е лаvрeнтіе, тёмже грaды и3 вє1си є3S, пaмzть 
твою2 свётлw прaзднующе, съ весeліемъ взывaютъ9 вс• 
дэлA, бlгослови1те, п0йте гDа. 

БGор0диченъ9 Њдэsніе свэтон0сное и3 просвэщeніе 
душaмъ низпосылaеши, дв7о, всBмъ къ чудотв0рному 

твоемY вёрою притекaющымъ џбразу, њбнажє1ннымъ 
бжcтвенныz бlгодaти и3 њмрачє1ннымъ грэхми2. 

Пёснь f7. 
Їрм0съ9 Е$vа ќбw недyгомъ преслушaніz,* клsтву всели1ла 

є4сть9* тh же, дв7о бцdе,* прозzбeніемъ чревоношeніz, мjрови 
бlгословeніе процвэлA є3си2.* тёмъ тS вси2 величaемъ. 

Богaтство некрaдомое на нб7си2 стzжaлъ є3си2, 
лаvрeнтіе, труды6 рyкъ твои1хъ ни1щыz богатотворS, 
тёмже и3 нaсъ, пaмzть твою2 почитaющихъ, въ бGа 
богатёти настaви. 

Ѓще и3 смeрть нyждную под8sлъ є3си2, и3 сокр0вище 
мощeй твои1хъ до днE сyднагw сокрhто є4сть t нaсъ, но 
вёмы тS на нб7си2 со хrт0мъ живyща и3 тeплэ њ нaсъ 
молsщасz. 

Е#диномhсленъ прпdбнымъ ўчи1телємъ твои6мъ бhвъ, 
въ гонeніихъ t nби1тели џптинскіz дyхомъ не tлучи1лсz 
є3си2 и3 въ страдaніихъ вёренъ хrтY пребhлъ є3си2. тёмже 
днeсь тS величaемъ. 

БGор0диченъ9 На тв0й бlгоkбрaзный взирaюще ли1къ, 
недоумёемъ дост0йную ти2 похвалY принести2, 
nтрокови1це, но ћкоже дрeвле ґрхістрати1гъ научи29 
рaдуйсz, бlгословeннаz въ женaхъ, вопіeмъ ти2, є3ди1на 
пречcтаz. 

Свэти1ленъ. 
Под0бенъ9 Посэти1лъ ны2 є4сть9 

Свётомъ житіS твоегw2 мрaкъ безб0жіz њзари1лъ 
є3си2 и3 вёрныхъ сердцA просвэти1лъ є3си2, подвизaz 
небоsзненнw слaвити незаходи1мое сlнце хrтA. 

Слaва, и3 нhнэ, бGор0диченъ9 

Двcтва свэти1льникъ, чcтоты2 сокр0вище, є3ђльскагw 
любомyдріz свётлость kвлsетъ нaмъ, мRjе 
бGороди1тельнице, џбразъ тв0й, и4мже странY калyжскую 
њзари1ла є3си2. 

На хвали1техъ стіхи6ры, глaсъ №. 
Под0бенъ9 Нбcныхъ чинHвъ9 

Нбcнымъ чинHмъ сопричeлсz є3си2,* земн0е мудровaніе 
њстaвивъ,* мlтвою же и3 трудолю1біемъ и3звёстнэйшимъ* 
стр†сти плотск‡z ўмертви1лъ є3си2,* и3 добродётелей 
богaтство неиждивaемое стzжaлъ є3си2,* лаvрeнтіе 
прпdбне,* моли2 њ душaхъ нaшихъ. 

Хлёбомъ разyмнымъ ч†дъ твои1хъ препитaлъ є3си2,* 
бGомyдре џтче лаvрeнтіе,* и3 люб0вію ко хrтY 
распалaемь,* въ темни1цэ своб0денъ пребhлъ є3си2,* тёмже 
твою2 свэтон0сную пaмzть совершaющихъ* сп7си2 t бёдъ 
твои1ми мlтвами. 

И#сповёданіемъ хrтA тв0й љзhкъ њс™и1въ,* ўстA 
безбHжнаz загради1лъ є3си2,* и3 на враги2 безплHтныz 
д0блестнэ њполчи1всz,* въ ри1зу свётлую њблeклсz є3си2,* 
њчервлени1въ ю5 кровьми2 страдaніz твоегw2,* тёмже и3 
вэнцeмъ безсмeртіz ўвэнчaлсz є3си2,* лаvрeнтіе прпdбне. 

Слaва, глaсъ в79 
Д0браz слaва твоS* протечE по всeй земли2 

калyжстэй,* и3 слaва нбcнаz тS ўвэнчA,* тёмже 
моли1сz хrтY, прпdбном§нче лаvрeнтіе,* рукописaніе грBхъ 
нaшихъ и3зглaдити* твои1мъ дерзновeннымъ 
предстaтельствомъ,* и3 странЁ нaшей даровaти въ 
правослaвіи ўтверждeніе,* и3 душaмъ нaшымъ вeлію млcть. 

И# нhнэ, бGор0диченъ, глaсъ т0йже9 

Глаг0лы гавріи1лwвы сохрaньши,* сл0во б9іе, 
пречcтаz, вмэсти1ла є3си2,* сви1токъ бGоначертaнъ kви1ласz 
є3си2, дв7и1це,* тёмже въ кни1зэ жив0тнэй написaтисz 
моли1сz* чтyщымъ тв0й џбразъ,* грaда калyги 
ўкрашeніе. 

Славосл0віе вели1кое. И# tпyстъ. 

На літургjи. 

Бlжє1нна t канHна, пёснь G-z и3 ѕ7-z.  

Прокjменъ, глaсъ з79 Восхвaлzтсz прпdбніи во слaвэ* и3 
возрaдуютсz на л0жахъ свои1хъ.  

Стjхъ9 Восп0йте гDеви пёснь н0ву, хвалeніе є3гw2 въ 
цRкви прпdбныхъ.  

Ґп0столъ къ тімоfeю, зачaло с§а.  

Ґллилyіа, глaсъ ѕ79 Бlжeнъ мyжъ боsйсz гDа, въ 
зaповэдехъ є3гw2 восх0щетъ ѕэлw2.  

Стjхъ9 Си1льнw на земли2 бyдетъ сёмz є3гw2.  
Е#ђліе t матfeа, зачaло lѕ.  

Причaстенъ9 Въ пaмzть вёчную бyдетъ првdникъ, t 
слyха ѕлA не ўбои1тсz. 

